
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা



অর্জ্জুন




   কুরুবংশ!




চিত্রাঙ্গদা




    সেই বংশে

কে আছে অক্ষয়যশ বীরেন্দ্রকেশরী

নাম শুনিয়াছ?




অর্জ্জুন




   বল, শুনি তব মুখে।




চিত্রাঙ্গদা




অর্জ্জুন, গাণ্ডীবধনু, ভুবনবিজয়ী।

সে অক্ষয় নাম, সমস্ত জগৎ হ'তে

করিয়া লুণ্ঠন, লুকায়ে রেখেছি যত্নে

কুমারী-হৃদয় পূর্ণ করি। ব্রহ্মচারি,

কেন এ অধৈর্য তব?

    তবে মিথ্যা এ কি

মিথ্যা সে অৰ্জ্জুন নাম? কহ এই বেলা

মিথ্যা যদি হয় তবে হৃদয় ভাঙিয়া

ছেড়ে দিই তা'রে, বেড়াক সে উড়ে উড়ে

মুখে মুখে বাতাসে বাতাসে, তা'র স্থান

নহে নারীর অন্তরাসনে।

